
				এই পাতাটির মুদ্রণ সংশোধন করা প্রয়োজন। 
প্রথম অধ্যায় । ૨૭

তাহা কেহই জানে না । যখন আমি উহাকে জানিতে চেষ্টা করি, তখন আমি উহাতে যে উপাদান প্রদান করি, উহাকে তাহ হইতে হয় । আমি আমার নিজ মনের দ্বারা আমার চক্ষুর উপাদানভূত বস্তু দিয়াছি, আর বাহিরে যাহা আছে, তাহ কেবল উদ্দীপক বা উত্তেজক কারণ মাত্র ; সেই উত্তেজক কারণ আসিলে আমি আমার মনকে উহার দিকে প্রক্ষেপ করি এবং উহা আমার দ্রষ্টব্য বস্তুর আকার ধারণ করিয়া থাকে। এক্ষণে প্রশ্ন এই, আমরা সকলেই এক বস্তু কিরূপে দেখিয়া থাকি ? ইহার কারণ এই যে, আমাদের সকলের ভিতর এই বিশ্ব-মনের এক এক ংশ আছে। যাহাদের মন আছে, তাহারাই ঐ বস্তু দেখিবে ; যাহাদের নাই, তাহারা উহা দেখিবে না । ইহাতেই প্রমাণ হয়, যতদিন ধরিয়া জগৎ আছে, ততদিন মনের অভাব-সেই এক বিশ্ব-মনের অভাব—কখন হয় নাই । প্রত্যেক মানব, প্রত্যেক প্রাণী—সেই বিশ্ব-মন হইতেই নিৰ্ম্মিত হইতেছে, কারণ, উহা সদাই বর্তমান এবং উহাদের নিৰ্ম্মাণের জন্য উপাদান
যোগাইতেছে.। * 情

